
					এই পাতাটির মুদ্রণ সংশোধন করা প্রয়োজন। 
S\OOV
কল্পনা
সারা নিশি ধরে বৃথা করিলাম মন্ত্রণা,
শরৎ-প্রভাত কাটিল শূন্যে চাহিয়া । বিদায়ের কালে দিতে গেনু করে সান্তনা,
যাত্রীরা হোথা গেল। খেয়াতরী বাহিয়া । আপনারে শুধু বৃথা করিলাম বঞ্চনা,
জীবন-আহুতি দিলাম কী। আশাহুতাশে । বহু সংশয়ে বহু বিলম্ব করেছি,
এখন বন্ধ্যা সন্ধ্যা আসিল আকাশে ।
প্ৰভাতে আমায় ডেকেছিল সবে ইঙ্গিতে,
বহুজনমাঝে লয়েছিল মোরে বাছিয়াযবে রাজপথ ধ্বনিয়া উঠিল সংগীতে
তখনো বারেক উঠেছিল প্ৰাণ নাচিয়া । এখন কি আর পারিব প্রাচীর লঙিঘতে,
দাড়ায়ে বাহিরে ডাকিব কাহারে বৃথা সে ! বহু সংশয়ে বহু বিলম্ব করেছি,
এখন বন্ধ্যা সন্ধ্যা আসিল আকাশে ।
তবু একদিন এই আশাহীন পন্থ রে
অতি দূরে দূরে ঘুরে ঘুরে শেষে ফুরাবে,
দীর্ঘ ভ্ৰমণ একদিন হবে অন্ত রে,
শান্তিসমীর শ্রান্ত শরীর জুড়াবে।
ভেরী বাজাইব মোর প্রাণপণ প্ৰয়াসে ।
বহু সংশয়ে বহু বিলম্ব করেছি,
এখন বন্ধ্যা সন্ধ্যা আসিছে আকাশে ।
বসন্ত।
অযুত বৎসর আগে হে বসন্ত, প্রথম ফাঙ্গুনে
মত্ত কুতুহলী,
প্রথম যেদিন খুলি নন্দনের দক্ষিণ-দুয়ার
মর্তে এলে চলি,
অকস্মাৎ দাড়াইলে মানবের কুটিরপ্রাঙ্গণে পীতাম্বর পরি,
মন্দারমঞ্জরী, দলে দলে নরনারী ছুটে এল গৃহদ্বার খুলি
লয়ে বীণা বেণু!— মাতিয়া পাগল নৃত্যে হাসিয়া করিল হানাহানি
ষ্টুড়ি পুস্পরেণু।

		 এই পাতা শেষ সম্পাদিত হয়েছে ১৬:০৯টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

